Նախագիծ

ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 1998 թվականի մայիսի 5-ի քաղաքացիական օրենսգրքի (այսուհետ` Օրենսգիրք) 234-րդ հոդվածում՝

1) լրացնել նոր 1.1 կետ հետևյալ բովանդակությամբ՝

«1.1. Ազդագրի հիման վրա գրավով ապահովված արժեթղթերի թողարկման դեպքում ազդագիրը հանդիսանում է նաև գրավի պայմանագիր կնքելու օֆերտա (գրավի պայմանագիր կնքելու առաջարկ):».


2) 2-րդ կետում առաջին նախադասությունից հետո լրացնել նոր նախադասություն հետևյալ բովանդակությամբ՝

«Ազդագրի հիման վրա գրավով ապահովված արժեթղթերի թողարկման դեպքում գրավի պայմանագրում գրավառուի անվան (անվանման) և բնակության (գտնվելու) վայրի փոխարեն նշվում է, որ գրավառուի է հանդիսանում արժեթղթերի նկատմամբ իրավունքների գրառում կատարող անձի կողմից վարվող գրանցամատյանում (ռեեստրում) նշված արժեթղթի սեփականատերը/անվանատերը:»:

Հոդված 2. 236-րդ հոդվածում՝

1)  1-ին կետը լրացնել նոր նախադասությամբ հետևյալ բովանդակությամբ.

«Գրավ դրված գույքը այլ գրավի (հաջորդող գրավի) առարկա դարձնելու գրավատուի իրավունքը սահմանափակող համաձայնությունն առոչինչ է:».

2) 2-րդ կետից հանել առաջին նախադասությունը.

3) 3-րդ կետը «օրենքով» բառից հետ լրացնել «կամ նոր և նախորդ գրավառուների միջև կնքված պայմանագրով» բառերով.

4) 3-րդ կետից հետո լրացնել նոր 4-րդ կետ հետևյալ բովանդակությամբ.

«4. Պարտապանի կողմից նոր գրավառուի հանդեպ պարտավորությունների չկատարման կամ ոչ պատշաճ կատարման դեպքում նոր գրավառուն, մինչև գրավի առարկայի բռնագանձման գործընթաց սկսելը, պարտավոր է նախորդ գրավառուին տեղեկացնել պարտապանի կողմից իր հանդեպ պարտավորությունների չկատարման կամ ոչ պատշաճ կատարման դեպքի մասին`   այդ մասին տեղեկանալուց 2 աշխատանքային օրվա ընթացքում: Տեղեկացումը ստանալու պահից նախորդ գրավառուն իրավունք ունի՝ 

1) չձեռնարկել որևէ գործողություն գրավի առարկայի հետ կապված 

2) սկսել գրավի առարկայի բռնագանձման գործընթացը, որի դեպքում նոր գրավառուն այլևս իրավասու չէ սկսել բռնագանձման գործընթաց, կամ 

3) գնել գրավի առարկա գույքը, կամ

4) նոր գրավառուից գնել գրավով ապահովված պարտավորությունը՝ ՀՀ քաղաքացիական օրենսգրքի 25-րդ գլխով սահմանված կարգով, և դադարեցնել բռնագանձման գործընթացը, կամ

5) առաջարկել նոր գրավառուին ամբողջությամբ կատարել պարտապանի՝ իր (նախորդ գրավառուի) նկատմամբ ունեցած պարտավորությունը, կամ

6) համաձայնություն տալ նոր գրավառուի կողմից բռնագանձման արդյունքում գրավի առարկան երրորդ անձի օտարելուն, որի դեպքում նախորդ գրավառուի գրավի իրավունքը գույքի նկատմամբ պահպանվում է: 

Նախորդ գրավառուն պարտավոր է սույն հոդվածով նախատեսված իր իրավունքների իրականացման մասին որոշում կայացնելու մասին տեղեկացնել նոր գրավառուին սույն հոդվածով նախատեսված ծանուցումը ստանալու պահից 10 աշխատանքային օրվա ընթացքում:

Նոր գրավառուն պարտավոր է պարտապանի կողմից իր հանդեպ պարտավորությունների չկատարման կամ ոչ պատշաճ կատարման դեպքում առաջնորդվել նախորդ գրավառուի սույն հոդվածի 4-րդ կետի 2-րդ, 3-րդ, 4-րդ և 6-րդ ենթակետերով նախատեսված իրավունքների իրականացման վերաբերյալ նախորդ գրավառուի կայացրած որոշմամբ:»:

Հոդված 3. Oրենսգիրքը լրացնել հետևյալ բովանդակությամբ 243.1 հոդվածով՝
«Հոդված 243.1.  Գրավ դրված գույքի վրա գրավատուի՝  երրորդ անձանց նկատմամբ ունեցած այլ պարտավորությունների կատարման համար կիրառվող սահմանափակումները
1.  Գրավ դրված գույքի վրա գրավատուի՝  երրորդ անձանց նկատմամբ ունեցած այլ պարտավորությունների կատարման համար արգելադրում, կալանք, բռնագանձում, առգրավում կամ գույքի նկատմամբ ցանկացած  այլ սահմանափակումը (այսուհետ՝ սույն հոդվածով Սահմանափակում) չի կարող խոչընդոտ/արգելք հանդիսանալ գրավի առարկայից առաջնային բավարարում ստանալու նախապատվության իրավունք ունեցող գրավառուի համար  իրականացնելու սույն օրենսգրքով գրավառուին վերապահված բոլոր իրավունքները, այդ թվում՝  բռնագանձում տարածելու և իրացնելու գրավի առարկան:    
2. Այն դեպքում, երբ Սահմանափակում կիրառած գրավի առարկան հանդիսանում է իրեղեն ապացույց, ապա գրավի առարկան կարող է իրացվել սույն օրենսգրքով սահմանված կարգով, բացառությամբ հանցավոր ճանապարհով ձեռք բերված գույքի, ինչպես նաև քրեական գործի շրջանակում՝ քաղաքացիական հայցվորին հանցագործությամբ պատճառված վնասների հատուցման համար անհրաժեշտ գույքի, որի մասով վիճարկվում է այդ գույքի գրավի կամ սեփականության իրավունքը:

3. Սահմանափակումները տարածվում են գրավ դրված գույքի իրացումից հետո մնացած դրամական միջոցների վրա:  

4. Այն դեպքում, երբ գրավառուն, օգտվելով սույն հոդվածի 1-ին և 2-րդ  կետերով նախատեսված իրավունքից, բռնագանձում է տարածել և իրացրել գրավի առարկան, ապա գրավի առարկայի նկատմամբ կիրառված բոլոր Սահմանափակումները դադարում են, եթե այլ բան նախատեսված չէ գրավատուի և գրավառուի միջև կնքված պայմանագրով: 

5. Սույն հոդվածի համաձայն գրավի առարկայի իրացման և գրավով ապահովված պարտավորությունների բավարարման արդյունքում մնացած գումարը՝  սույն օրենսգրքի 251-րդ հոդվածի 1-ին մասով նախատեսված ծախսերը նվազեցնելուց հետո, փոխանցվում է  գրավատուի  բանկային հաշվին : Այն դեպքում, երբ գրավատուն չունի բանկային հաշիվ կամ գրավառուին հայտնի չեն գրավատուի բանկային հաշվի տվյալները, ապա գրավառուն սույն հոդվածի ուժով լիազորվում է և պարտավոր է գրավատուի անունից  և գրավատուի համար անվճար բացել և վարել բանկային հաշիվ և այդ միջոցները փոխանցել բացված բանկային հաշվին: Եթե գրավառուն բանկ չէ, սույն մասով սահմանված կարգով ու պայմաններով գրավառուն դիմում է ցանկացած բանկ անվճար բանկային հաշիվ բացելու և վարելու  և այդ միջոցները փոխանցում բացված բանկային հաշվին կամ այդ միջոցները փոխանցում է նոտարի դեպոզիտ: Ընդ որում` տվյալ բանկային հաշվին այլ միջոցներ, քան նախատեսված են սույն մասով մուտքագրել չի թույլատրվում և այդ հաշիվը  ենթակա է փակման սույն մասով նախատեսված  գումարը կանխիկացվելուց կամ փոխանցվելուց  կամ ցանկացած այլ կերպ ելքագրվելուց հետո: 

6. Սույն հոդվածի 5-րդ մասով նախատեսված միջոցները բանկային հաշվին կամ նոտարի դեպոզիտ փոխանցելու պահից այդ միջոցների վրա տարածվում է Սահմանափակում օրենքի ուժով կամ վերականգնվում է դադարած Սահմանափակումը  օրենքի ուժով: Բանկի կողմից օրենքի ուժով Սահմանափակում կիրառելու ընթացակարգն ու ձևերը սահմանում է ՀՀ կենտրոնական բանկը ՀՀ կառավարության լիազոր մարմնի հետ համատեղ: 

7. Սույն հոդվածի 6-րդ մասով նախատեսված Սահմանափակման կիրառման պահից երկու աշխատանքային օրվա ընթացքում գրավառուն պարտավոր է Սահմանափակման մասին գրավոր կարգով հայտնել Սահմանափակում կիրառող մարմնին:   

8.  Սույն հոդվածի 5-7-րդ կետերով նախատեսված գործողությունները գրավառուն պարտավոր է իրականացնել, եթե Սահմանափակման մասին գրավառուին տեղեկացրել է Սահմանափակում կիրառած մարմինը (պաշտոնատար անձը), գրավատուն կամ այլ անձը՝ ներկայացնելով Սահմանափակման մասին իրավական հիմքերը: 

9. Այն դեպքում, երբ գրավառուն տեղեկացված չէ Սահմանափակման մասին, գրավի առարկայի իրացումն իրականացվում է սույն օրենսգրքով սահմանված կարգով և ստացված գումարը բաշխվում է սույն օրենսգրքի 251-րդ հոդվածով սահմանված կարգով:

10. Սույն հոդվածը տարածվում է այն գրավի առարկայի վրա, որից բավարարում ստանալու գրավառուի նախապատվության իրավունքը սահմանված է օրենքով:»:

Հոդված 4. Օրենսգրքի 247-րդ հոդվածի 4-րդ կետը շարադրել հետևյալ խմբագրությամբ. 
«4) գրավ դրված գույքը սույն գլխով սահմանված հիմքերով և կարգով իրացվելու (վաճառվելու)դեպքում,:»:

Հոդված 5. Օրենսգրքի 249-րդ հոդվածում՝

1) լրացնել նոր 1.1 կետ հետևյալ բովանդակությամբ.

«1.1. Այն դեպքում, երբ գույքը հանդիսանում է հաջորդող գրավի առարկա, ի լրումն սույն հոդվածի 1-ին կետով նախատեսված պայմանների, նոր գրավառուն իրավասու է բռնագանձել և իրացնել գրավի առարկա գույքը՝ բացառապես սույն օրենսգրքի 236-րդ հոդվածով սահմանված կարգով:»:

2) 2-րդ կետում`

ա.  առաջին պարբերությունում՝  բոլոր   «գրավատուին» բառերը փոխարինել «գրավատուին և պարտապանին (եթե գրավատուն և պարտապանը տարբեր սուբյեկտներ են)» բառերով, իսկ  «գրավատուն» բառերը փոխարինել «գրավատուն (պարտապանը)» բառերով: 

բ. առաջին պարբերությունը, երրորդ նախադասությունից հետո լրացնել նոր նախադասությամբ հետևյալ բովանդակությամբ.

«Այն դեպքում, երբ գրավի իրավունքը ենթակա է գրանցման (այդ թվում՝ պետական գրանցման) գրավառուն մինչև գրավի բռնագանձման գործընթացը սկսելը, ինչպես նաև գրավի բռնագանձման գործընթացը դադարեցնելու կամ ավարտվելու դեպքում պարտավոր է այդ մասին պատշաճ ձևով ծանուցել նաև գրանցում իրականացնող մարմնին:».

գ.  երկրորդ և երրորդ պարբերություններում «պարտապանին» բառերը փոխարինել «գրավատուին և պարտապանին (եթե գրավատուն և պարտապանը տարբեր սուբյեկտներ են)», իսկ կիրառության դեպքում՝ նաև գրանցում իրականացնող մարմնին» բառերով:

3) լրացնել հետևյալ բովանդակությամբ 3-րդ կետով՝
«3. Սույն հոդվածով սահմանված պատշաճ ծանուցում կամ բռնագանձման մասին ծանուցումը գրավատուին կամ պարտապանին հանձնել է համարվում կամ պաշտաճ ծանուցում է համարվում «Պատշաճ ծանուցման մասին» Հայաստանի Հանրապետության օրենքով սահմանված կարգով ծանուցումը:»:

Հոդված 6. Օրենսգրքի 251-րդ հոդվածը 5-րդ կետից հետո լրացնել նոր 6-րդ կետով հետևյալ բովանդակությամբ.

«6.Գրավառուի կողմից սույն գլխով սահմանված կարգով գրավի առարկան ի սեփականություն վերցնելու օրվանից գրավով ապահովված պարտավորության՝ գրավի առարկայի արժեքին հավասար մասի նկատմամբ սույն օրենսգրքով նախատեսված որևէ տոկոս կամ տուժանք չի կարող կիրառվել:»:

Հոդված 7. Օրենսգրքի 256-րդ հոդվածի 4-րդ կետում «Արժեթղթերով» բառը փոխարինել «Փաստաթղթային արժեթղթերով» բառով.

Հոդված 8. Օրենսգրքի 262-րդ հոդվածի 1-ին կետը առաջին նախադասությունից հետո լրացնել նոր նախադասությամբ հետևյալ բովանդակությամբ՝

«Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի պայմանագրում գրավառուի անունի (անվանման) և բնակության (գտնվելու) վայրի փոխարեն նշվում է, որ գրավառու է հանդիսանում արժեթղթերի նկատմամբ իրավունքների գրառում կատարող անձի կողմից վարվող գրանցամատյանում (ռեեստրում) նշված արժեթղթի սեփականատերը/անվանատերը:»:

Հոդված 9. Օրենսգրքի 263-րդ հոդվածում՝

1) 3-րդ կետը առաջին նախադասությունից հետո լրացնել նոր նախադասությամբ հետևյալ բովանդակությամբ՝

«Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի պայմանագիրը կարող է կնքվել  փաստաթղթի փոխանակմամբ:».

2) 4-րդ կետը առաջին նախադասությունից հետո լրացնել նոր նախադասությամբ հետևյալ բովանդակությամբ՝

«Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի պայմանագիրը հանդիսանում է ազդագրի բաղկացուցիչ մաս, այդ թվում՝ առանձին հավելված (հիփոթեքի պայմանագիր), որը պետք է վավերացվի նոտարական կարգով:»:

Հոդված 10. Օրենսգրքի 264-րդ հոդվածը առաջին կետից հետո լրացնել նոր 1.1 կետով հետևյալ բովանդակությամբ՝

«1.1. Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի պայմանագրով գրավի իրավունքների (առաջին) պետական գրանցումը պետք է իրականացվի ազդագրի բաղկացուցիչ մաս, այդ թվում՝ առանձին հավելված հանդիսացող հիփոթեքի պայմանագրի հիման վրա: Ազդագրի հիման վրա հիփոթեքով ապահովված արժեթղթերի թողարկման պահից հիփոթեքի պայմանագրով գրավի իրավունքների (հետագա) պետական գրանցումը պետք է իրականացվի արժեթղթերի նկատմամբ իրավունքների գրառում կատարող անձի կողմից վարվող գրանցամատյանից (ռեեստրից) տրված քաղվածքի հիման վրա: Ընդ որում, ազդագրի հիման վրա թողարկված հիփոթեքով ապահովված արժեթղթերի սեփականատերերի փոփոխության յուրաքանչյուր դեպքում նոր գրավառուի իրավունքները համարվում են պետական գրանցում ստացած արժեթղթերի նկատմամբ սեփականության իրավունքը արժեթղթերի նկատմամբ իրավունքների գրառում կատարող անձի կողմից վարվող գրանցամատյանում (ռեեստրում) գրանցելու պահից:»: 

Հոդված 11. Օրենսգրքի 299 հոդվածի 4-րդ կետը «ինչպես նաև» բառերից հետո լրացնել «անշարժ գույքով ապահովված վարկերի խմբային փոխանցման պայմանագրերի վրա,» բառերով:

Հոդված 12. Օրենսգրքի 1003.1 հոդվածի 2-րդ մասում «պատվիրված նամակով առաքվում է ապահովադրին (շահառուին)` նրա մշտական բնակության հասցեով» բառերը փոխարինել «ծանուցում է ապահովադրին (շահառուին) «Պատշաճ ծանուցման մասին» Հայաստանի Հանրապետության օրենքով նախատեսված ֆինանսական կազմակերպության հաճախորդի համար սահմանված կարգով» բառերով:


Հոդված 13. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ սույն օրենքի 5-րդ հոդվածի 3-րդ կետի և 12-րդ հոդվածի, որոնք ուժի մեջ են մտնում պաշտոնական հրապարակման օրվանից վեց ամիս հետո:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ 

ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հոդված 1.  Հայաստանի Հանրապետության 2003 թվականի ապրիլի 18-ի քրեական օրենսգրքի (այսուհետ` Օրենսգիրք) 185-րդ հոդվածի վերնագրում «Գույքը» բառից հետո լրացնել «կամ գրավադրված գույքը» բառերը: 

Հոդված 2. Օրենսգրքի 185-րդ հոդվածի 1-ին մասը շարադրել նոր խմբագրությամբ՝  հետևյալ բովանդակությամբ.
1. Ուրիշի գույքը կամ գրավադրված գույքը դիտավորությամբ ոչնչացնելը կամ վնասելը, որը զգալի չափերի վնաս է պատճառել՝

պատժվում է տուգանքով՝ նվազագույն աշխատավարձի հիսնապատիկից հարյուրապատիկի չափով, կամ կալանքով՝ առավելագույնը երկու ամիս ժամկետով, կամ ազատազրկմամբ՝ առավելագույնը երկու տարի ժամկետով:

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ 
ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության քրեական դատավարության օրենսգրքում (1 հուլիսի 1998 թվականի) (այսուհետ՝ Օրենսգիրք) 116-րդ հոդվածը լրացնել 5-րդ մասով՝
«5. Գրավառուին օրենքի համաձայն գրավ դրված գույքից բավարարում ստանալու  նախապատվություն տվող գրավի առարկայի իրեղեն ապացույց լինելը չի կարող քրեական հետապնդում իրականացնող մարմինների կամ դատարանի կողմից որևէ կերպ խոչընդոտ հանդիսանալ այդ առարկայի նկատմամբ սեփականության իրավունքի փոխանցման համար: Այդ դեպքում սեփականության իրավունքի փոխանցումը չի սահմանափակում սույն օրենսգրքով սահմանված քննչական և այլ գործողությունների իրականացումը, այդ թվում՝ այդ առարկայի պահպանումը սույն օրենսգրքով նախատեսված հատուկ վայրերում:  Սույն մասից բացառություն են կազմում հանցավոր ճանապարհով ձեռք բերված գույքը, ինչպես նաև քրեական գործի շրջանակում` քաղաքացիական հայցվորին հանցագործությամբ պատճառված վնասների հատուցման համար անհրաժեշտ գույքը, որի մասով վիճարկվում է այդ գույքի գրավի կամ սեփականության իրավունքը:»: 

      Հոդված 2.  Օրենսգրքի 232-րդ հոդվածը լրացնել 5-րդ մասով՝
«5. Կալանքը չի հանդիսանում խոչընդոտ, օրենքի համաձայն գրավառուին գրավ դրված գույքից բավարարում ստանալու  նախապատվություն տվող գրավի առարկայի նկատմամբ սեփականության իրավունքի փոխանցման համար: Այդ դեպքում սեփականության իրավունքի փոխանցումը չի սահմանափակում սույն օրենսգրքով սահմանված քննչական և այլ գործողությունների իրականացումը, այդ թվում՝ այդ առարկայի պահպանումը սույն օրենսգրքով նախատեսված հատուկ վայրերում: Սույն մասից բացառություն են կազմում հանցավոր ճանապարհով ձեռք բերված գույքը, ինչպես նաև քրեական գործի շրջանակում` քաղաքացիական հայցվորին հանցագործությամբ պատճառված վնասների հատուցման համար անհրաժեշտ գույքը, որի մասով վիճարկվում է այդ գույքի գրավի կամ սեփականության իրավունքը:»:

Հոդված 3. Սույն օրենքն ուժի մեջ է մտնում հրապարակման օրվան հաջորդող տասներորդ օրը:   

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1.Հայաստանի Հանրապետության 1998 թվականի հունիսի 17-ի քաղաքացիական դատավարության օրենսգրքի, (այսուհետ` Օրենսգիրք) 50-րդ հոդվածի 2-րդ մասում «ծանուցմամբ» բառից հետո լրացնել «, իսկ սույն օրենսգրքի 78-րդ հոդվածի 12-րդ մասով նախատեսված դեպքերում՝ «Պատշաճ ծանուցման մասին» Հայաստանի Հանրապետության օրենքով նախատեսված ծանուցմամբ» բառերը:
Հոդված 2. Օրենսգրքի 67-րդ հոդվածի 1-ին մասի 2-րդ նախադասությունում «ծանուցմամբ» բառից հետո լրացնել   «, իսկ սույն օրենսգրքի 78-րդ հոդվածի 12-րդ մասով նախատեսված դեպքերում՝ «Պատշաճ ծանուցման մասին» Հայաստանի Հանրապետության օրենքով նախատեսված կարգով ծանուցմամբ» բառերը:

Հոդված 3. Օրենսգրքի 78-րդ հոդվածը լրացնել հետևյալ բովանդակությամբ 12-րդ մասով՝
«Սույն հոդվածի 2-ից 11-րդ մասերը չեն տարածվում «Պատշաճ ծանուցման մասին» Հայաստանի Հանրապետության օրենքով նախատեսված դեպքերում դատարանի կողմից իրականացվող ծանուցումների վրա: Դատարանը կողմերի միջև ծագած վեճ քննելիս կամ որևէ փաստ հաստատելիս կամ այլ դեպքերում ծանուցում է «Պատշաճ ծանուցման մասին»  Հայաստանի Հանրապետության օրենքով նախատեսված կարգով: Դատարանն այդ ծանուցումն իրականացնում է հայցվորի կամ դատարան դիմողի կողմից դատարանին ներկայացրած նշված օրենքով սահմանված հասցեով: Այդ հասցեն ներկայացվում է հայցադիմումի կամ դիմումի մեջ: Սույն մասով նշված անձանց  «Պատշաճ ծանուցման մասին» Հայաստանի Հանրապետության օրենքով նախատեսված կարգով ծանուցելը համարվում է սույն օրենսգրքի իմաստով անձին պատշաճ ծանուցում:»:

Հոդված 4. Օրենսգրքի 80-րդ հոդվածը լրացնել հետևյալ խմբագրությամբ նոր նախադասությամբ՝
«Սույն կարգավորումը չի տարածվում սույն օրենսգրքի 78-րդ հոդվածի 12-րդ մասով նախատեսված դեպքերի վրա:»:

Հոդված 5. Օրենսգրքի 87-րդ հոդվածի 2-րդ մասի 2-րդ ենթակետի վերջում լրացնել հետևյալ բովանդակությամբ նոր նախադասությամբ՝
«Սույն օրենսգրքի 78-րդ հոդվածի 12-րդ մասով նախատեսված դեպքերի համար նշվում է նաև դատական ծանուցումներն իրականացնելու հասցեն»:

Հոդված 6. Օրենսգրքի 98-րդ հոդվածը լրացնել 4-րդ մասով.


«4. Օրենքի համաձայն գրավառուին գրավ դրված գույքից բավարարում ստանալու նախապատվություն տվող  գրավ դրված գույքի վրա գրավատուի՝  երրորդ անձանց նկատմամբ ունեցած այլ պարտավորությունների կատարման համար հայցի ապահովում կիրառելը գրավառուին չի զրկում օրենսդրությամբ սահմանված հիմքերով և կարգով  գրավառուին վերապահված բոլոր իրավունքներից, այդ թվում՝  գրավի առարկայի վրա բռնագանձում տարածելուց և իրացնելուց : Հայցի ապահովում կիրառվում է այդ գույքի իրացումից և գրավով ապահովված պարտավորությունների բավարարման արդյունքում ՀՀ քաղաքացիական օրենսգրքի 251-րդ հոդվածի 1-ին մասով նախատեսված ծախսերը նվազեցնելուց հետո մնացած գումարի նկատմամբ ՝  ՀՀ քաղաքացիական օրենսգրքի 243.1 հոդվածով սահմանված կարգով:»:  Bottom of Form
Հոդված 7. Օրենսգրքի 204.6 հոդվածի 4-րդ մասում «(տեղեկացմամբ)» բառից հետո լրացնել «, իսկ սույն օրենսգրքի 78-րդ մասի 12-րդ մասով նախատեսված դեպքերում՝ «Պատշաճ ծանուցման մասին» Հայաստանի Հանրապետության օրենքով նախատեսված կարգով» բառերը:

Հոդված 8. Օրենսգրքի 204.8 հոդվածում  «(տեղեկացումը)» բառից հետո լրացնել   «, իսկ սույն օրենսգրքի 78-րդ մասի 12-րդ մասով նախատեսված դեպքերում՝ «Պատշաճ ծանուցման մասին» Հայաստանի Հանրապետության օրենքով նախատեսված կարգով ծանուցումը» բառերը:

Հոդված 9. Սույն օրենքն ուժի մեջ է մտնում պաշտոնական հրապարակման օրվանից վեց ամիս հետո, բացառությամբ սույն օրենքի 6-րդ հոդվածի, որն  ուժի մեջ է մտնում հրապարակման օրվան հաջորդող տասներորդ օրը:   

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
Օ Ր Ե Ն Ք Ը
«ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
Հոդված 1. «Դատական ակտերի հարկադիր կատարման մասին» Հայաստանի Հանրապետության 1998 թվականի մայիսի 5-ի ՀՕ-221 օրենքը (այսուհետ` օրենք) լրացնել 5.1 հոդվածով՝
«Հոդված 5.1 Պատշաճ ծանուցում
«Պատշաճ ծանուցման մասին» Հայաստանի Հանրապետության օրենքով նախատեսված դեպքերում սույն օրենքով սահմանված պատշաճ ծանուցումն իրականացվում է այդ օրենքով նախատեսված կարգով, որը սույն օրենքի իմաստով հանդիսանում է անձին պատշաճ ծանուցում:»:

Հոդված 2. Օրենքի 19-րդ հոդվածի 2-րդ մասը լրացնել հետևյալ բովանդակությամբ նոր նախադասությամբ՝
«Սույն մասով նախատեսված պատշաճ ծանուցումը կարող է իրականացվել «Պատշաճ ծանուցման մասին» Հայաստանի Հանրապետության օրենքով` այդ օրենքով նախատեսված դեպքերում և կարգով:

Հոդված 3. Օրենքի 28-րդ հոդվածի 3-րդ մասի 2-րդ պարբերությունում «հասցեով» բառից հետո լրացնել «, իսկ «Պատշաճ ծանուցման մասին» Հայաստանի Հանրապետության օրենքով նախատեսված դեպքերում` ծանուցումն իրականացվում է այդ օրենքով սահմանված կարգով» բառերը:

Հոդված 4. Օրենքի  50-րդ  հոդվածը շարադրել նոր խմբագրությամբ՝
«Հոդված 50. 
Գրավ դրված գույքի վրա բռնագանձում տարածելը 

1. Պարտապանի գույքի գրավով չապահովված պահանջները բավարարելու համար պարտապանի գրավ դրված գույքի վրա բռնագանձում կարող է տարածվել միայն պարտապանի այլ գույքի բացակայության դեպքում` բացառապես ՀՀ քաղաքացիական օրենսգրքի 236 հոդվածով սահմանված կարգով:

Սույն հոդվածի առաջին մասով նախատեսված դեպքերում հարկադիր կատարողը ծանուցում է գրավառուին դատարանի վճռի, կատարողական թերթի, գրավադրված գույքի վրա արգելանք դնելու որոշման և գրավատուի չմարված պարտավորությունների չափի մասին:

Պարտապանի գրավ դրված գույքի վրա բռնագանձում տարածելու դեպքում, գրավառուն իրավունք ունի պահանջելու գրավով ապահովված պարտավորության վաղաժամկետ կատարում: Դատական կարգով պարտավորության վաղաժամկետ կատարման մասին պահանջը սահմանված կարգով բավարարվելու դեպքում գրավառուի` այդ գույքի արժեքից պահանջը բավարարվում է առաջնահերթ: Արտադատական կարգով վաղաժամկետ կատարման կամ գրավի առարկայի վրա բռնագանձում տարածելու պահանջ (բռնագանձման ծանուցում) ներկայացված լինելու կամ ներկայացվելու դեպքում, գրավառուի` այդ գույքի արժեքից պահանջը ևս բավարարվում է առաջնահերթ` ՀՀ օրենսդրությամբ սահմանված կարգով: Ընդ որում` վերջինիս դեպքում գրավառուն իրավասու է  ինքնուրույն և իր հայեցողությամբ բռնագանձում տարածել այդ գույքի նկատմամբ և իրացնել այն, այդ թվում երրորդ անձին ի սեփականություն հանձնել` պարտավորության նկատմամբ առաջացած դրական մնացորդի նկատմամբ ապահովելով ՀՀ օրենսդրության պահանջների կատարումը: 
2. Եթե պարտապանի գրավ դրված գույքի վրա բռնագանձում տարածելու դեպքում գրավառուն չի պահանջում գրավով ապահովված պարտավորության վաղաժամկետ կատարում, ապա գույքի հարկադիր աճուրդից հետո նոր սեփականատիրոջն են անցնում նախկին գրավատուի պարտավորությունները, իսկ գույքը համարվում է գրավ դրված գրավառուի մոտ:

3. Սույն հոդվածը տարածվում է այն գրավի առարկայի վրա, որից բավարարում ստանալու գրավառուի նախապատվության իրավունքը սահմանված է օրենքով:»:

Հոդված 5. Սույն օրենքն ուժի մեջ է մտնում պաշտոնական հրապարակման օրվանից վեց ամիս հետո, ւյն օրենքն ուժի մեջ է մտնում պաշտոնակա, ւյն   ույն օրենքն ուժի մեջ է մտնում պաշտոնական հրապարակման օրվանից վ

Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ

«ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված 1.  «Գույքի նկատմամբ իրավունքների պետական գրանցման մասին» Հայաստանի Հանրապետության 1999 թվականի ապրիլի 14-ի ՀՕ-295 օրենքի (այսուհետ՝ Օրենք) 30-րդ հոդվածի 3-րդ մասը «միջոցով» բառից հետո լրացնել «իսկ դիմումում նախատեսված դեպքում՝ «Պատշաճ ծանուցման մասին» Հայաստանի Հանրապետության օրենքով սահմանված կարգով:» բառերը:

Հոդված 2. Օրենքը լրացնել նոր 33.1 հոդվածով հետևյալ բովադակությամբ. 

«33.1 Հաջորդող գրավի առարկայի բռնագանձման գործընթացը սկսելու, դադարեցնելու կամ ավարտելու վերաբերյալ անշարժ գույքի պետական ռեգիստրին ներկայացված տեղեկությունները և դրանց տրամադրումը

1. Հայաստանի Հանրապետության քաղաքացիական օրենսգրքի համաձայն հաջորդող գրավի առարկայի բռնագանձման գործընթացը սկսելու, դադարեցնելու կամ ավարտելու վերաբերյալ գրավառուի կողմից անշարժ գույքի պետական ռեգիստրին ներկայացված տեղեկություններն արտացոլվում են անշարժ գույքի իրավական կադաստրի տեղեկատվության կազմում: 

2. Անշարժ գույքի պետական ռեգիստրը սույն հոդվածի 1-ին կետում նշված տեղեկություններն արտացոլում է անշարժ գույքի իրավական կադաստրի տեղեկատվության կազմում, ինչպես նաև տրամադրում է առանձին տեղեկանքով՝ սույն օրենքի 32-րդ և 33-րդ հոդվածներով սահմանված ընթացակարգով՝ սույն օրենքով սահմանված համապատասխան վճարի մուծման դեպքում:»: 

Հոդված 3. Օրենքի 40-րդ հոդվածի 2-րդ մասը շարադրել հետևյալ խմբագրությամբ՝
 «2. Սույն հոդվածի իմաստով բռնագանձման ծանուցումը գրավատուին հանձնված լինելու հանգամանքը հաստատող փաստաթուղթ  է կամ փաստաթղթեր են համարվում «Պատշաճ ծանուցման մասին» Հայաստանի Հանրապետության օրենքով նախատեսված կարգով ծանուցման վերաբերյալ համապատասխան փաստաթուղթը կամ փաստաթղթերը:»:

Հոդված 4. Օրենքի 41-րդ հոդվածի 1-ին կետի 3-րդ ենթակետը շարադրել հետևյալ խմբագրությամբ. 
«3) հիփոթեք դրված գույքը Հայաստանի Հանրապետության քաղաքացիական օրենսգրքի 15-րդ գլխով սահմանված կարգով բռնագանձման արդյունքում իրացնելու, այդ թվում՝ հրապարակային սակարկություններով վաճառվելու կամ գրավառուին սեփականության իրավունքով անցնելու դեպքում.»:

Հոդված 5. Օրենքի 41-րդ հոդվածից հետ լրացնել նոր 41.1 հոդվածով հետևյալ բովանդակությամբ. 

«Հոդված 41.1 Ազդագրի հիման վրա հիփոթեքով ապահովված արժեթղթերի թողարկման գործընթացում պետական գրանցման առանձնահատկությունները

1. Ազդագրի հիման վրա հիփոթեքով ապահովված արժեթղթերի թողարկման դեպքում պետական գրանցման վարույթի հարուցման հիմք է  հիփոթեքով ապահովված արժեթղթերի թողարկողի (կամ թողարկողի անունից հանդես գալու իրավասություն ունեցող անձի)  սույն օրենքով սահմանված կարգով ներկայացված դիմումը:

2. Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի պայմանագրով գրավի իրավունքի  պետական գրանցումն իրականացվում է ազդագրի բաղկացուցիչ մաս, այդ թվում՝ առանձին հավելված հանդիսացող հիփոթեքի պայմանագրի հիման վրա:

3. Ազդագրի հիման վրա հիփոթեքով ապահովված արժեթղթերի թողարկման դեպքում Հայաստանի Հանրապետության քաղաքացիական օրենսգրքի 264-րդ հոդվածի համաձայն գրավի իրավունքը  գրանցելիս  գրանցման մատյանում և գրանցման վկայականում գրավի իրավունքի սուբյեկտի անվան (անվանման) համար նախատեսված դաշտում լրացվում  է «արժեթղթերի նկատմամբ իրավունքների գրառում կատարող անձի կողմից վարվող գրանցամատյանում (ռեեստրում) որպես արժեթղթի սեփականատեր գրանցված անձ» արտահայտությունը: 

4. Ազդագրի հիման վրա հիփոթեքով ապահովված արժեթղթերի տեղաբաշխման ավարտից հետո 5 աշխատանքային օրվա ընթացքում թողարկողը (կամ թողարկողի անունից հանդես գալու իրավասություն ունեցող անձը) անշարժ գույքի պետական ռեգիստր է ներկայացնում  տեղաբաշխման կայացման կամ չկայացման մասին տեղեկանք` տրված արժեթղթերի նկատմամբ իրավունքների գրառում կատարող անձի կողմից: Այն դեպքում, երբ՝

1) տեղաբաշխումը կայացել է թողարկողը (կամ թողարկողի անունից հանդես գալու իրավասություն ունեցող անձը) անշարժ գույքի պետական ռեգիստր է ներկայացնում նաև տեղաբաշխման վերջնական ծավալների վերաբերյալ տեղեկատվություն, որի հիման վրա, վերջնական ծավալների փոփոխության դեպքում իրականացվում է գրավի իրավունքի փոփոխման պետական գրանցում.

 2) տեղաբաշխումը չի կայացել թողարկողը (կամ թողարկողի անունից հանդես գալու իրավասություն ունեցող անձը) անշարժ գույքի պետական ռեգիստր է ներկայացնել նաև հիփոթեքի պետական գրանցումը չեղարկելու դիմում:  
5. Ազդագրի հիման վրա թողարկված հիփոթեքով ապահովված արժեթղթերի սեփականատերերի փոփոխության յուրաքանչյուր դեպքում նոր գրավառուի իրավունքները համարվում են պետական գրանցում ստացած արժեթղթերի նկատմամբ իրավունքների գրառում կատարող անձի կողմից վարվող գրանցամատյանում (ռեեստրում) արժեթղթերի նկատմամբ սեփականության իրավունքը գրանցելու պահից:

6. Ազդագրի հիման վրա հիփոթեքով ապահովված արժեթղթերի թողարկման դեպքում հիփոթեքի դադարման պետական գրանցումը պայմանագրի կողմերից որևէ մեկի, իսկ դատական կարգով հիփոթեքը դադարելու դեպքում՝ շահագրգիռ անձի դիմումով իրականացվում է՝

1) հիփոթեքով ապահովված արժեթղթերից բխող պարտավորությունների դադարման դեպքում.

2) հիփոթեք դրված գույքի ոչնչացման դեպքում.

3) հիփոթեք դրված գույքը՝ հիփոթեքով ապահովված արժեթղթերի սեփականատերերի նկատմամբ պարտավորությունների բավարարման նպատակով բռնագանձման արդյունքում գույքն իրացնելու կամ գրավառուներին սեփականության իրավունքով անցնելու դեպքում. 

4) հիփոթեքը դադարեցնելու մասին համաձայնագիր կամ հիփոթեքը դադարեցնող՝ օրինական ուժի մեջ մտած դատական ակտ ներկայացնելու դեպքում:

7. Ազդագրի հիման վրա հիփոթեքով ապահովված արժեթղթերի թողարկման դեպքում.

1) հիփոթեքով ապահովված արժեթղթերից բխող պարտավորությունների դադարման հիմքով հիփոթեքի դադարման պետական գրանցման համար հաստատող փաստաթուղթ է համարվում արժեթղթերի նկատմամբ իրավունքների գրառում կատարող անձի կողմից հիփոթեքով ապահովված արժեթղթերից բխող պարտավորությունների կատարման մասին տեղեկանքը.

2) հիփոթեք դրված գույքի ոչնչացման հիմքով հիփոթեքի դադարման պետական գրանցման համար հաստատող փաստաթուղթ են համարվում սույն օրենքի 45-րդ հոդվածով սահմանված փաստաթղթերը.

3) հիփոթեք դրված գույքը՝ հիփոթեքով ապահովված արժեթղթերի սեփականատերերի նկատմամբ պարտավորությունների բավարարման նպատակով բռնագանձման արդյունքում գույքն իրացնելու կամ գրավառուներին սեփականության իրավունքով անցնելու հիմքով հիփոթեքի պետական գրանցումը համարվում է դադարեցված հիփոթեքի առարկային նկատմամբ նոր սեփականատիրոջ սեփականության իրավունքի պետական գրանցման պահից. 

4) հիփոթեքը դադարեցնելու մասին համաձայնագիր ներկայացնելու հիմքով հիփոթեքի դադարման պետական գրանցման համար հաստատող փաստաթուղթ է համարվում հիփոթեքը դադարեցնելու մասին համաձայնագիրը.

5) հիփոթեքը դադարեցնող՝ օրինական ուժի մեջ մտած դատական ակտ ներկայացնելու հիմքով հիփոթեքի դադարման պետական գրանցման համար հաստատող փաստաթուղթ է համարվում հիփոթեքը դադարեցնող՝ օրինական ուժի մեջ մտած դատական ակտը:»:     
Հոդված 6. Օրենքի 68-րդ հոդվածի 4-րդ մասի 2-րդ պարբերությունում «միջոցով»  բառից հետո լրացնել «իսկ դիմումում նախատեսված դեպքում՝ «Պատշաճ ծանուցման մասին» Հայաստանի Հանրապետության օրենքով սահմանված կարգով:» բառերը:

Հոդված 7. Օրենքի 73-րդ հոդվածի 1-ին կետը լրացնել նոր 12.1-րդ ենթակետով  հետևյալ բովադակությամբ. 

«12.1) Հաջորդող գրավի առարկայի բռնագանձման գործընթացը սկսելու, դադարեցնելու կամ ավարտելու վերաբերյալ անշարժ գույքի պետական ռեգիստրին ներկայացված տեղեկություններն անշարժ գույքի իրավական կադաստրի տեղեկատվության կազմում արտացոլելու, ինչպես նաև հաջորդող գրավի առարկայի բռնագանձման գործընթացը սկսելու, դադարեցնելու կամ ավարտելու վերաբերյալ տեղեկատվությունը տրամադրելու համար՝ 1000 դրամ.»:

Հոդված 8. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ սույն օրենքի 1-ին, 3-րդ և 6-րդ հոդվածների, որոնք ուժի մեջ են մտնում պաշտոնական հրապարակման օրվանից վեց ամիս հետո:

Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔ

«ՇԱՐԺԱԿԱՆ ԳՈՒՅՔԻ ՆԿԱՏՄԱՄԲ ԱՊԱՀՈՎՎԱԾ ԻՐԱՎՈՒՆՔՆԵՐԻ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքի (17 դեկտեմբեր 2014 թվականի, ՀՕ-263-Ն) 1-ին հոդվածի 3-րդ մասը շարադրել հետևյալ խմբագրությամբ. 
«3. Սույն օրենքը չի կարգավորում «Արժեթղթերի շուկայի մասին», «Ակտիվների արժեթղթվորման և ակտիվներով ապահովված արժեթղթերի մասին», «Ապահովված հիփոթեքային պարտատոմսերի մասին», «Բաժնետիրական ընկերությունների մասին» Հայաստանի Հանրապետության օրենքներով, ինչպես նաև Հայաստանի Հանրապետության քաղաքացիական օրենսգրքով սահմանված արժեթղթերի, դրանց ապահովման միջոց հանդիսացող ակտիվների, ինչպես նաև պետական արժեթղթերի նկատմամբ իրավունքների գրանցման հետ կապված հարաբերությունները:

Հոդված 2. Օրենքի 15-րդ հոդվածը լրացնել նոր 3-րդ մասով հետևյալ բովադակությամբ. 

«3. Գրանցամատյանում արտացոլվում են նաև պարտատիրոջ կողմից գրավի առարկա հանդիսացող շարժական գույքի նկատմամբ բռնագանձման գործընթաց սկսելու, ինչպես նաև բռնագանձման գործընթացը դադարեցնելու կամ ավարտվելու մասին Հայաստանի Հանրապետության քաղաքացիական օրենսգրքով սահմանված կարգով ներկայացած տեղեկությունները:»:

Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը:

